
ega’ na nanahi’

rali’, yuyuk min ci kaca hang ga, payux ka hahalan min salahaw alen.
ga, tehuk cubay malahngan la ga, ungat ka hahalan mapuri’ la. ini’ yona
micuw, as nak pakakatox ci tensu’ morow. arat ga, panutux ming ci soci’
morow rik. cami rali’ ga, tehuk cubay malahngan la ga, ungat ka hahalan
min sunlalahaw la. nanak mapapuruy tikiy malah mapatisal. arat ga,
nanak tikiy kakatox ci ega’ Marosan ka paslamohun min,

kelan na pasabale’ ci rengki’ ka sun Marosan hani’. arat kina cami ka
sipusa’ naha ci ega’. kina ci’uli’ pumarah pasabale’ ci rengki’ ki.
kani ka si’awah naha panarit ka rex a’awah naha pusa’ ci ega’. patasan naha
kulabuy, lu paktapahan naha tanux ni Boluk ka rex kakatox ci ega’. musa’
masasli’ cika hahalan naha pasburu’ ka ci’uli’ pumarah ci rengki’ Ki. matox
ci kulabuy pintakapah ka ci’uli’ alang la ga, moh pasba’ ci se’eneng alang
la. ungkuri’ tikiy musa’ umimaw matox ci ega’ Ki ka se’eneng na alang.
min_gaga ga, kunrakeh hari matox ci ci’uli’ alang ka ci’uli’ pumarah ci
rengki’ Ki. yaka ini’ pintana’ ka ke’ lu inohan. ho’ ga, ana nak yonani, ini’
hura’iy ka linlungan kakatox min ci ega.

masinkakung min maskakiy nanu’ Marosan. makarik min maskakiy

tu’uy yuyuk uri’. muke’ min hungu’. ana nak mababaling ka hungu’ haca,
ma’a’awak min maskakiy musa’ tehuk matox ci ega’ Marosan.

lanlamu ka ega’ papusan naha. si’ingkux matox na se’eneng. yona
ka ega’ mararili’. maku’ magagiba’ mangilis matox ci ega. yaka ini’ surali’
na nabkis ka pinkisli’ naha. wal patahlun patolax.... utux nak la linlungan
matox ci ega’ macacabu’ uri’, yona cami ka cel macacabu’ la. maku’ papus
pus ka kisli’ min.... moka’ hayuw uri’ ga, mama ginragan ci ramas taxan.
kani ka sakahle’an min matox carung.

magiy min moh tu’uy la ga, ega’ intaxan min ka sipakaral min la.
maku’ rungen kora’ ka kinminakung na tu’uy lu kinmalalu’ na hungu’ 1a’.
masu’ min makakaral ci ega’ intaxan min la ga, as taxi’ tehuk alang la.
pas’aring ci kaca la ga, palamoh min ci kakatox ega’ luri’. yaka ungat nak
carung ka a’usa’ malahngan. kani ka ana’ umolax, ini” min sarahuy matox
ka ega’ hani. pas’aring mintox ci ega’ na mararili’ ka se’eneng la ga,

pasulung mararili’ uri la. lu mala’agal nak karuma’ la.

